
Èske Zika se yon maladi ki pi grav pou timoun pase pou granmoun?
Pa gen okenn diferans Zika afekte timoun yo menm jan li afekte granmoun yo.  Anpil timoun ak granmoun ki 
enfekte ak Zika pap gen sentòm, epi sa ki genyen l yo ap gen sèlman sentòm lejè ki dire pandan kèk jou jiska 1 
semèn.  Sentòm komen yo se lafyèv, gratèl, doulè misk, ak je wouj.

Èske enfeksyon ak Zika ap afekte kwasans ak devlopman pitit mwen an, 
oubyen sante repwodiktif li?
Pou ti bebe ak timoun piti yo, viris Zika a sèlman rete nan san an pandan premye semèn maladi a. Apre sa, 
viris la kite san an epi li pa nan kò a ankò. Baze sou sa nou konnen kounye a, Zika pa lakòz okenn pwoblèm 
devlopman ak kwasans kay ti bebe ak jèn timoun ki vin enfekte apre yo fèt, epi pa gen okenn prèv ke li afekte 
kapasite fiti timoun nan pou fè pitit pa li ki an sante.

Kijan mwen ka trete sentòm Zika pitit mwen?
Pa gen okenn medikaman oubyen vaksen pou Zika. Pou trete sentòm Zika, asire w pitit ou repoze anpil, bwè 
anpil likid pou evite dezidratasyon, epi pran medikaman tankou asetaminofèn (Tylenol®) pou diminye lafyèv ak 
doulè, swiv enstriksyon sou etikèt la pou timoun baze sou laj ak gwosè. Pou diminye risk bay san, pa bay pitit 
ou aspirin oswa medikaman kont anflamasyon ki pa gen estewoyid (NSAIDS; tankou ibuprofen oswa naproxen 
jiskaske ou konfime li pa gen deng.

Si timoun ou ap pran medikaman pou lòt kondisyon medikal, pale ak pedyat ou oswa lòt pwofesyonèl pou 
swen sante anvan ou ba l lòt medikaman. Si pitit ou vin pi malad, chèche tretman medikal tou swit paske Zika 
ka lakòz maladi grav nan kèk ka ra.

Pou Paran yo: Yon Tès Pozitif Viris Zika
Kisa li vle di pou pitit mwen?

Pedyat ou oswa pwofesyonèl pou swen sante ou fèk aprann ou pitit 

ou a teste pozitif pou viris Zika, sa vle di pitit ou a gen enfeksyon viris 

Zika a. Pandan premye semèn enfeksyon an, viris Zika a nan san yon 

moun. Evite pou marengwen pa mòde pitit ou a. Pandan viris la nan 

san pitit ou a, yon marengwen ka mòde timoun nan, vin enfekte ak 

viris Zika a, epi gaye viris la bay lòt moun.

Chak moun ki gen Zika dwe pran mezi pou pwoteje tèt yo ak lòt moun.

Fèy enfòmasyon sa a eksplike sa ki dwe fèt.

Kijan mwen ka anpeche pitit mwen 
transmèt Zika bay lòt moun?

Evite marengwen mòde yo.
Viris Zika kontamine lòt moun prensipalman 
nan piki marengwen.  Pandan premye semèn 
enfeksyon an, viris Zika a nan san yon moun. 
Viris la kapab transmèt lè yon moun ki enfekte 
bay yon marengwen li nan piki marengwen. Yon 
marengwen ki enfekte kapab gaye viris la bay lòt 
moun. Pou ede anpeche lòt moun vin malad, swiv 
mezi sa yo alalèt pou anpeche marengwen mòde  
l pandan premye semèn maladi pitit ou a.

 Aplike pwodwi pou pouse moustik sou pitit 
ou sèvi avèk pwodwi pou pouse moustik ki 
anrejistre avèk Ajans Pwoteksyon Anviwònman 
(EPA) ki genn youn nan engredyan aktif sa yo: 
DEET, picaridin, IR3535, oswa lwil ekaliptis 
sitwon an, oswa paramenthane-diol.

 Pa itilize pwodwi pou pouse moustik sou timoun 
pi piti pase 2 mwa.

 Pa mete Lwil ekaliptis sitwon (oil of lemon 
eucalyptus) sou timoun ki poko gen 3 zan.

 Abiye pitit ou ak chemiz manch long ak 
pantalon pye long epi rete anndan ak klimatizè 
pi plis ke posib.

 Kouvri pousèt la ak moustikè lè w ap soti deyò 
ak timoun nan.

Èske pitit mwen pwoteje kont lòt 
enfeksyon?
Depi pitit ou te enfekte ak viris Zika a, li pwobab 
pou li pwoteje kont lòt enfeksyon

www.cdc.gov/zika


